UGOVOR 
o nabavci reklamno – promotivnih usluga 
Ugovorne starne:
BH TELECOM d.d. Sarajevo

Sjedište: Sarajevo, ul. Franca Lehara br. 7
koje zastupa Generalni direktor: mr. Sedin Kahriman, dipl.ing.saob. i kom. 
Identifikacioni broj: 4200211100005

Identifikacioni broj obveznika PDV-a: 200211100005

(u daljem tekstu: Primalac usluga / BH Telecom)

i 

RUKOMETNI SAVEZ U TUZLANSKOM KANTONU 
Sjedište: Tuzla, ul. Bosne Srebrene bb. (JP SKPC „Mejdan“)
koje zastupa Predsjednik Udruženja: Alija Hasić
Identifikacioni broj: 4210015380003
(u daljem tekstu: Davalac usluga)
PREDMET UGOVORA
Član 1.
Predmet ovog Ugovora je nabavka reklamno – promotivnih usluga vezano za aktivnosti rukometnih reprezentacija Bosne i Hercegovine, kao i reklamno - promotivne usluge i prava prenosa / emitovanja i eksploatacije sadržaja muške i ženske rukometne Premijer lige BiH (u daljem tekstu: usluge), koje će Davalac usluga pružati Primaocu usluga u periodu od 01.01.2022. do 31.12.2023. godine. 
Usluge iz stava (1) ovog člana Davalac usluga će vršiti u skladu sa ovim Ugovorom i Specifikacijom usluga Konačne ponude Davaoca usluga bb (u daljem tekstu: Specifikacija), koja u obliku priloga čini sastavni dio ovog Ugovora.
CIJENA 
Član 2.
Maksimalna cijena za usluge iz člana 1. Ugovora iznosi:
ukupna cijena bez PDV-a: 900.000,00 KM

(devetstotinahiljada i 00/100 KM).
Ugovor se zaključuje na maksimalan iznos: 900.000,00 KM (bez PDV-a), od čega se 800.000,00 KM odnosi na ponudu za usluge prema tabelarnom dijelu Specifikacije koja je prilog Ugovora, a 100.000,00 KM na bonus koji Davalac usluga može ostvariti tokom ugovornog perioda, u skladu sa Specifikacijom.

U 2022. godini finansijski je raspoloživo; 450.000,00 KM (bez PDV-a), a
u 2023. godini finansijski je raspoloživo: 450.000,00 KM (bez PDV-a).
Na navedeni iznos se neće obračunavati porez na dodanu vrijednost, a na osnovu dostavljenog Uvjerenja Uprave za indirektno oporezivanje BiH, Regionalni centar Tuzla, broj: 04/5-1/IV-17-1-10-495/22 od 04.04.2022. godine, u kojem je navedeno da Rukometni savez u Tuzlanskom kantonu nije upisan u u Jedinstveni registar obveznika inidirektnih poreza, a koje u obliku priloga čini sastavni dio ovog Ugovora. 
Prilog Ugovora takođe je i Izjava Davaoca usluga, broj: 6/2022 od 07.04.2022. godine, u kojoj je navedeno da će po prijemu rješenja da je postao PDV obveznik o istom obavijestiti BH Telecom.  
NAČIN PLAĆANJA
Član 3.
Plaćanje cijene iz člana 2. ovog Ugovora vršit će se na sljedeći način: 

30 dana po dostavljanju ispravne fakture na Protokol Primaoca usluga za izvršene ugovorene usluge na mjesečnom nivou i uz fakturu obavezno dostavljene Potvrde o izvršenju usluga izdate i potpisane od strane odgovornog lica ispred ID za razvoj poslovanja Primaoca usluga (Obrazac br. 4). 
Davalac usluga će fakturisanje vršiti u skladu sa pozitivnim zakonskim odredbama, važećim na datum fakturisanja.
Faktura se dostavlja na Protokol Primaoca usluga: ul. Franca Lehara br. 7, 71 000 Sarajevo i ista za Davaoca usluga koji je registrovani obveznik PDV-a mora biti sačinjena u skladu sa članom 107. Pravilnika o primjeni Zakona o PDV-u (Sl. glasnik BiH 93/05), a u suprotnom će biti vraćena na korekciju.
Rok za plaćanje počinje od dana prijema ispravne fakture. 
Plaćanje će biti izvršeno na broj transakcijskog računa Davoaca usluga naveden u fakturi. 
DINAMIKA IZVRŠENJA USLUGA
Član 4.
Davalac usluga će sve usluge definisane članom 1. ovog Ugovora pružati na način i u skladu sa ovim Ugovorom i Specifikacijom.
Reklamno – propagandne usluge se odnose na:
· Tabela A1 - Rukometna muška i ženska Premijer liga BiH za 2022. godinu,
· Tabela A2 - Rukometna muška i ženska Premijer liga BiH za 2023. godinu,
· Tabela B1 - nastupi reprezentativnih selekcija za 2022. godinu,
· Tabela B2 - nastupi reprezentativnih selekcija za 2023. godinu.
Reklamno – promotivne usluge i prava prenosa/emitovanja i eksplotacija sadržaja muške i ženske rukometne Premijer lige BiH se odnose na period od 01.01.2022. godine – 31.12.2023. godine.

Reklamno – promotivne usluge vezane za nastupe reprezentativnih selekcija počinju stupanjem Ugovora na snagu, a odnose se na period od 01.01.2022. godine – 31.12.2023. godine.

Primalac usluga i Davalac usluga će po potrebi usaglašavati datum i vrijeme odigravanja utakmica BH Telecom rukometne lige. Bilo kakva promjena rasporeda i satnice odigravanja pojedinačnih utakmica mora se obostrano usaglasiti i ovjeriti (e-mailom).
Primalac usluga će u svim oblicima reklamiranja biti zastupljen srazmjerno statusu Zlatnog sponzora i biti dominantan u odnosu nižerangirane  sponzore.
U slučaju opravdane nemogućnosti realizacije maksimalno pet stavki Specifikacije moguća je kompenzacija te usluge za drugu, koja je minimalno novčanog ekvivalenta u odnosu na uslugu koju nije moguće realizovati. Izmjena je moguća samo uz prethodnu saglasnost Primaoca usluga (Izvršne direkcije za razvoj poslovanja).
Ukoliko muška seniorska A reprezentacija nastupi na EURO 2022 ostvaruje pravo na bonus od 50.000 KM. Također, ako muška seniorska A reprezentacija nastupi na Svjetskom prvenstvu 2023. godine ostvaruje pravo nabonus od 50.000 KM. Dokaz je ovjerena izjava Davaoca usluga.

Davalac usluga se obavezuje u koordinaciji sa ID za razvoj poslovanja Primaoca usluga učestvovati i u drugim promotivnim aktivnostima Primaoca usluga koje nisu navedene u Specifikaciji, a koje bi doprinijele boljem i svrsishodnijem predstavljanju BH Telecoma. Način i forma tih aktivnosti će biti usaglašena direktno između Davaoca usluga i Primaoca usluga i neće biti uslovljena bilo kakvim drugim finansijskim davanjima.

Primalac usluga zadržava prava na prenos i emitovanje, reemitovanje licenciranog sadržaja u živom ili odloženom prenosu u cijelosti ili djelimično. Primalac usluga zadržava mogućnost pravljenja sopstvene arhive, live stream, mogućnost pravljenja isječaka, video klipova. (odnosi se za rukometnu ligu).

TV Prava emitovanja utakmica rukometne (muške i ženske lige) prenesena ovom nabavkom se odnose na sve tehnologije prijenosa, uključujući, ali ne ograničavajući se na IPTV, CATV, DTH, OTT, WEB. MOBILE i ostale. Primalac usluga zadržava pravo da  prenos i emitovanje, reemitovanje licenciranog sadržaja vrši u živom ili odloženom prenosu u cijelosti ili djelimično. Primalac usluga zadržava pravo pravljenja sopstvene arhive, live streama, kao i  mogućnost pravljenja isječka, video klipova i highlightsa koji postaju vlasništvo Primaoca usluga. Primalac usluga zadržava pravo da u skladu sa vlastitom poslovnom politikom vrši prenos prava koja su predmet ovog Ugovora  na treća lica bez ograničenja (odnosi se na rukometnu ligu).
Kontakt osoba ispred ID za razvoj poslovanja Primaoca usluga je Riad Hafizadić (e-mail: Riad.hafizadic@bhtelecom.ba) tel: 033/256-481.
Promotivne ulaznice – 20 ulaznica + 5 VIP ulaznica za svaku utakmicu lige i 50 uzlaznica + 10 VIP za domaće reprezentativne utakmice. Davalac usluga ulaznice će dostaviti u ID za razvoj poslovanja Primaoca usluga ili regionalnu direkciju Primaoca usluga najkasnije 48 sata prije odigravanja utakmice.
Član 5.

Primalac usluga će za potrebe realizacije ugovora za prvu godinu izraditi kompletan reklamni materijal za Davaoca usluga (banere, zastave, zastavice, naljepnice za dresove), a u slučaju oštećenja istih Davalac usluga je obavezan uraditi zamjenu istih. Davalac usluga je obavezan za izradu reklamnog materijala.

Davalac usluga je obavezan omogućiti interno snimanje ekskluzivnih kratkih, za ljubitelje rukometa interesantnih, video zapisa prije utakmica, u vrijeme poluvremena i na kraju utakmica, a za društvene mreže i ostale on line medije. Pravo prve objave snimljenih video zapisa ima Primalac usluga, pravo objave ima klub koji je snimke napravio za BH Telecom ili Davalac usluga u slučaju reprezentacije. Sadržaj video zapisa BH Telecom, Davalac usluga i klubovi će međusobno unaprijed dogovoriti. Takođe klubovi i reprezentacija će osigurati i spontane interesantne video zapise koje će snimiti s igračima prije i nakon utakmica. Klubovi će video isječke ustupiti Primaocu usluga za online objavu.
Primalac usluga ima pravo na korištenje logotipa, naziva i dresova svih klubova rukometne lige u svrhu vlastite promocije za vrijeme trajanja Ugovora.
Primaocu usluga će bez ikakvih ograničenja biti omogućen pristup i korištenje arhive prethodnih sezona Premijer Lige BiH.
Primalac usluga zadržava prava na prenos i emitovanje, reemitovanje licenciranog sadržaja u živom ili odloženom prenosu u cijelosti ili djelimično. BH Telecom zadržava mogućnost pravljenja sopstvene arhive, live stream, pravljenja isječaka, video klipova.
Davalac usluga garantuje da Rukometni Savez BiH, odnosno službena lica, selektori i igrači svih rukometnih reprezentativnih selekcija za vrijeme trajanja ovog Ugovora neće reklamirati, niti na bilo koji drugi način promovisati druge telekom operatore i/ili društva koja obavljaju djelatnosti pružanja telekomunikacijskih, TV i ostalih multimedijalnih usluga.
OBEZBJEĐENJE UGOVORA 
Član 6.

Primalac usluga će zadržati iznos od 10% neto vrijednosti Ugovora iz faktura Davaoca usluga, počevši od prve fakture, na ime osiguranja dobrog izvršenja posla.  
Ukoliko po isteku ugovornog perioda ne nastupi nijedan od slučajeva koji bi zahtijevao realizaciju / nevraćanje zadržanih sredstava Primalac usluga će na pisano traženje Davaoca usluga izvršiti povrat zadržanih sredstava.

UGOVORNA KAZNA 

Član 7.
U slučaju nepoštivanja odredbe definisane u članu 5. stav (6) ovog Ugovora Primalac usluga će Davaocu usluga obračunati i naplatiti ugovornu kaznu u iznosu od 10% ukupne vrijednosti Ugovora (bez PDV-a).
VIŠA SILA 

Član 8.

Ako slučaj više sile, potpuno ili djelimično spriječi izvršenje obaveza po ovom Ugovoru, ugovorna strana zahvaćena slučajem više sile je obavezna da o nastanku slučaja više sile, o vrsti i eventualnom trajanju više sile pismeno obavijesti drugu ugovornu stranu u roku od 3 (tri) dana od nastanka slučaja više sile. 

Ako se blagovremeno ne javi nastupanje slučaja više sile, ugovorna strana koja je pogođena tom okolnošću ne može da se poziva na nju, izuzev ako sama ta okolnost ne sprječava slanje takvog obavještenja. 
Okolnost više sile se dokazuje odgovarajućom dokumentacijom izdatom od strane nadležnog organa. Izjave/potvrde ugovorne strane u smislu dokazivanja više sile nemaju dejstvo oslobađanja odgovornosti.

Pod višom silom, u smislu prethodnog stava, smatraju se spoljni i vanredni događaji koji nisu postojali u vrijeme potpisivanja ovog Ugovora, koji su nastali mimo volje ugovornih strana, čije nastupanje i dejstvo ugovorne strane nisu mogle spriječiti mjerama i sredstvima koja se mogu u konkretnoj situaciji opravdano tražiti i očekivati od strane koja je pogođena višom silom. 

Kao slučajevi više sile smatraju se sljedeći događaji: rat i ratna dejstva, pobuna, mobilizacija, štrajk u preduzećima ugovornih strana, epidemija, požar, eksplozije, saobraćajne i prirodne katastrofe, akti organa vlasti od uticaja na izvršenje obaveza i svi drugi događaji koje nadležni organ priznaje i proglasi kao slučajeve više sile.

Za vrijeme trajanja više sile obaveze Primaoca usluga i Davaoca usluga po ovom Ugovoru miruju, ne primjenjuju se odredbe o ugovornoj kazni, s tim da se rok za izvršenje obaveza ugovornih strana produžava za period koji odgovara trajanju slučaja više sile i razumni rok za otklanjanje posljedica iste. 

Ukoliko slučaj više sile bude trajao duže od 30 (trideset) dana, Primalac ulsuga i Davalac usluga će se sporazumjeti o daljoj sudbini Ugovora. Ukoliko se Primalac ulsuga i Davalac usluga ne sporazumiju o sudbini Ugovora, ugovorna strana kod koje nije nastupila viša sila ima pravo na raskid Ugovora nakon što o tome pismeno obavijesti drugu ugovornu stranu.
STUPANJE UGOVORA NA SNAGU
Član 9.

Ovaj Ugovor stupa na snagu danom obostranog potpisivanja od strane ovlaštenih lica ugovornih strana, a primjenjuje se u periodu od 01.01.2022. do 31.12.2023. godine. 

PRIMJENA ZAKONA O OBLIGACIONIM ODNOSIMA I OPŠTIH UZANSI ZA PROMET ROBOM

Član 10.

 

Ugovorne strane su saglasne s primjenom odgovarajućih odredbi Zakona o obligacionim odnosima (koji se primjenjuje u Federaciji BiH), odnosno odredbi Opštih uzansi za promet robom, u granicama i okvirima koje za uzanse propisuje i dozvoljava citirani Zakon, i to u pogledu prava, obaveza i odnosa koji nisu regulisani odredbama ovog Ugovora, a koji nastanu u vezi i povodom izvršenja ovog Ugovora.
OSTALE ODREDBE 

Član 11.

 

Izmjene i dopune ovog Ugovora mogu se vršiti samo pismenim putem. Biće punovažne i obavezivaće ugovorne strane samo one izmjene i dopune koje su sačinili sporazumno u pismenoj formi.  
Član 12.

  

Sve eventualne sporove i nesporazume koji bi mogli nastati iz ovog Ugovora ili povodom ovog Ugovora, ugovorne strane će nastojati riješiti usaglašavanjem, posredovanjem ili na drugi miran način u duhu uzajamnog povjerenja i dobrih poslovnih običaja. 

Ukoliko ugovorne strane ne postignu mirno rješenje eventualnog spora u smislu stava 1. ovog člana ugovara se nadležnost suda u Sarajevu uz primjenu pozitivnih pravnih odredbi prava Bosne i Hercegovine.  
Član 13.
Ugovor je sačinjen u 4 (četiri) istovjetna primjerka i po 2 (dva) primjerka zadržava svaka od ugovornih strana.
Rukometni savez u Tuzlanskom kantonu                             BH TELECOM d.d. Sarajevo
      Predsjednik Udruženja                                                                 Generalni direktor                                                                    
_________________________
                              __________________________________

              Alija Hasić


                                mr. Sedin Kahriman, dipl.ing.saob. i kom.
                                                                                                         Odgovorni član Uprave 

                                                                                                 Izvršni direktor Izvršne direkcije 
   za razvoj poslovanja

                                                                                                __________________________

                                                                                                     Muamer Hadžović, dipl.ecc.
Broj:__________________


            
       Broj:__________________
Datum:________________

